                      Рус һәм башҡорт  юлда һәр саҡ юлдаш

     Башҡорт-рус милләтенең дуҫлығы бик борондан килә. Дуҫлыҡ тарихы  тарих биттәрендә ҙур урынды биләй. Рус дәүләтенә башҡорт халҡы үҙ ирке менән ҡушылғандан  һуң , халыҡтарҙың  үҙ-ара  тығыҙ бәйләнеше башлана. Был хәрби өлкәлә, мәғариф, мәҙәниәт тармаҡтарында ла сағыла.                                       

       Б.Бикбайҙың “Ҡаһым түрә” драмаһында Ҡаһымдың урыҫ һәм башҡорт халҡының дуҫлығына көнләшеүселәр булыуы хаҡында  киҫәтеүе  менән килешәм. Ҡаһымды үлтереп,   ике милләт халҡы араһындағы дуҫлыҡты  үҙ менфәғәтен генә уйлаған,  төлкө тиреһен ябынған, мәкер уйлы Фольгнер менән Ҡолтүбә һымаҡ яуыз  заттар  тормошта осрап торҙо, тик тығыҙ бәйләнеште өҙә алманы. 

     Дуҫлығыбыҙ, берҙәмлегебеҙ быуаттар буйы үрелеп, нығынып бара. Тарих төпкөлөнән бөгөнгәсә, Рәсәй иленә бәлә килгәндә, башҡа милләттәр кеүек, башҡорт халҡы ла Ҙур Ватанды яҡлап сыҡҡан. Башҡорт халҡы  рус халҡы менән берлектә төрлө илбаҫарҙарға ҡаршы батыр көрәшкән.                  

     Поляктар 1608 йылда Мәскәү ҡалаһын баҫып алғас , башҡорттар атлы полктары  менән Минин һәм Пожарский ополчениеһына ярҙамлаша.
   Рус дәүләтенә француздар килеп ингәс, башҡорт халҡы ситтә тороп ҡалманы. 28  башҡорт атлы полкы рус дуҫына ярҙамға ашыға һәм берҙәмлектә еңеүгә  ирешә.

     Ж.Киекбаевтың “Зөбәй Үтәғолов” әҫәрендә Бөйөк Ватан һуғышында һалдаттарҙың батырлығы яҙылған. Лейтенант   Ликунов һәм Зөбәй Үтәғоловтың немецтар менән һуңғы алышта ҡулдарын ҡыҫышып, бер-береһенең күҙҙәренә ҡарап тороуҙары , туғандарса ҡосаҡлашып мәңгелеккә хушлашыуҙары йөрәккә үтеп инә.Ошо алышта ҡатнашҡан 13 гвардеецҡа Советтар Союзы  Геройы исеме бирелә.Ростов өлкәһенең Красновка станцияһында һәйкәл ҡуйылған. 

     М.Кәримдең “Россиянмын”  поэмаһында  ла ике халыҡтың берҙәмлеген күрһәтә.
            Рус һәм башҡорт юлда һәр саҡ юлдаш,
            Табындаштар оло байрамда,
            Яуҙа яуҙаш, дандаш һәм ҡәберҙәш
            Изге һуғыш үткән майҙанда.
        Ысынлап та, ниндәй генә ауырлыҡтар халыҡтарҙың елкәһенә төшмәһен, рус һәм башҡорттоң  бер кем дә дуҫлыҡ  ептәрен өҙә алмаҫлығына ышанам.
      Башҡортостан Республикаһы Ҡариҙел районы муниципаль районының Иҫке Аҡбүләк төп дөйөм белем биреү мәктәбе муниципаль дөйөм белем биреү бюджет учреждениеһы

Рус һәм башҡорт  юлда һәр саҡ юлдаш
 (Б.Бикбайҙың “Ҡаһым түрә” драмаһы буйынса яҙылған  эссе)

                                                                 Эште башҡарҙы: Хәлимуллин Искәндәр  9-сы класс уҡыусыһы  

                                                               Етәксеһе: Хәзиева Тәфкиә Риф ҡыҙы башҡорт теле һәм әҙәбиәте уҡытыусыһы

